
Yi yaaga "bɛ -sru, ɛn lɩ 'pa "fɛdi drɛdɩ 'bɔ 'fla nɛn waa 
laabo Kanan bɛ -a da, Galile 'lɛglɔn 'ji. Zozi "bʋ "a "fɛdi 
zɩɛ -a da, ɛn o Zozi 'lee 'e -srunɔn laabʋ "nyian "fɛdi 'bɔ 
da. 



Zɩ -wɛn -nyan bɛ, ɛn Zozi "bʋ "e 'nan Zozi lɛ 'nan: 
«-Wɛn -nyan -wlɔ.» -A -nan nɛn Zozi "bʋ "e 'nan 
minnun nɛn o cɩ fɛnun -plinan bɛ -wlɛ 'nan: «'Wɩ pɛɛnɔn 
nɛn yaa 've 'cɛɛ bɛ, 'ka drɛla "da.» 



Ɛn Zozi "e 'nan minnun nɛn o cɩ fɛnun 
-plinan bɛ -wlɛ 'nan: «'Ka 'pɔnun 'labɛ o fa 
'yi 'a!» O -pɔnun zɩɛ -a 'fa, e -sran "man. 
-A -nan nɛn Zozi "e 'nan -wlɛ 'nan: «'Ka 'yi 
'gʋɛ -a 'kolu "tiɛnnɔn -e 'ka 'kʋ -a min nɛn 
                'e yiɛ -tɔa "fɛdi 'gʋɛ -a da bɛ 
                  -yrɛ!» Ɛn waa kolu o 
                                           -kʋ -a -yrɛ.



Min nɛn 'e yiɛ -tɔa "fɛdi 'bɔ da bɛ, e 'yi zɩɛ -a -nanjɛɛn 'e 
'le te e lila 'wɛn -a. Fɛnan nɛn -wɛn zɩɛ e 'si bɛ ya'a tɔa 
dɩ. 'Pian fɛ -plinɔn nɛn o 
'yi 'bɔ 'tɔ bɛ, "o -tɔa. 



E lɩ 'pazan laabʋ ɛn e 'nan -yrɛ 'nan: «Minnun pɛɛnɔn 
'gʋɛ, -wɛn nɛn e cɩ 'kpa bɛ, -a 'bɔ nɛn waa -nɔan "min lɛ 
'e 'flin. "Bɛ -sru te -wɛn ciɩ 
min yiɛ da bɛ, -e -wɛn nɛn 
e 'ka 'kpa dɩɛ, 'wɛɛ 'nɔn 
min lɛ. 'Yie vɛ bɛ, -wɛn 
nɛn e cɩ 'kpa bɛ, yia ta 
-tɔ -trilii tʋ 'gʋɛ -a.» 



'Lɛbo "fɔ wɩ tɛdɛ nɛn Zozi -a drɛ bɛ, 
-nyrɛn zɩɛ. Yaa drɛ Kanan, Galile 
'lɛglɔn 'ji. E 'yee -dan ci 
kɔɔn ɛn -a -srunɔn yi 
-tɛra Zozi 'bɔ da. 



"Bɛ -sru ɛn Zozi 'kʋ Piɛri -le "kɔnnɛn. 
Yaa nan "bʋ 'yɩ 'e nyinnandɩ 'kɔlɛ 
'tɔndɔn 'lɔ.



E klɛ -a -pɛla man, ɛn -a 'kɔlɛ 'ji 'e 'trɔ -fɔ. 'Nun tɔɔn lɩ 
zɩɛ e wluan lou, ɛn e fɛ -nɔn -yrɛ. 



Zɩ funninmlan 'pla yidɛ 'fɔ plɔ va bɛ, ɛn minnun -tadɩ 'sia 
-cɛ -tɛnɔn pɛɛnɔn 'lee minnun 
pɛɛnɔn nɛn -yʋ -wlidɩ "a 
o -sru "bɛ waa Zozi lɛ.
'Flanɔn "kaga "ta -sɛnlɛ 
'kɔn zɩɛ -a 'lɛ "nɛn.



Zozi min "kaga beli -cɛ 'tɔ 'tʋdʋ pɛɛnɔn 'sidɩ -a o man. 
Ɛn e -yʋ -wlidɩ 'si min "kaga -sru "nyian. Zozi 'ka -yʋ 
-wlidɩnun 'tʋɩlɛ -e 'o 'wɩ dɩ, kɔɔ min nɛn Zozi cɩ -a bɛ 
waa -tɔa. 



Ɛn minnun pɛɛnɔn -a -wɛɛman 'nan 'o kla Zozi man, 
kɔɔ 'plɛblɛ 'tʋ bɔala "ji, te e -cɛ "sia o pɛɛnɔn man. 



-A -nan nɛn, minnun -tadɩ 'sia min -srandɩ -tʋ -a Zozi lɛ. 
E ya min sinjɛn lɔ "se "ji.



'Pian wa'a -kɔlalɛ -plidɩ -a Zozi man 
dɩ, min a "kaga "le "wɛan. -A -nan 
nɛn o 'kɔn tri, waa 'fɔn 'e 'win -ji 
fɛnan nɛn Zozi cɩ 'e 'tɔdɩ bɛ 
-a -nan. O -cɛzan zɩɛ -a 
sɔɔnla.



Zɩ Zozi -wee yi -tɛradɩ 'e da 'yɩ bɛ, 
ɛn yaa 'vɩ -cɛzan zɩɛ -yrɛ 'nan: 
«'An 'pɩ, 'wɩ 'wlidɩnun nɛn 
yia drɛ bɛ maan fui.» 
«'I 'wluan! 'I 'yie 
nyinnan "davɛ 'sia! 
'I 'kʋ 'yie "kɔnnɛn!»



Zozi 'fɔ -klʋ -ji 'o 'vale 'e -srunɔn 'a, 
ɛn o -kʋdɩ 'sia. Tɔɔn fulɔ 'plɛblɛ 
'tʋ "fɛɛndɩ 'sia 'yi zɩɛ -a yiɛ 
da, ɛn 'yi 'sɛndɩ 'sia -klʋ 
-ji. Tʋ zɩɛ -a wlu bɛ, 
te Zozi "e "yi -tɛa.



Ɛn Zozi "e -wlɛ 'nan: «-Mɛ "klan 'bɛ 'ka -tɛa? 'Cee yi 
-tɛradɩ Bali da a "wɛnnɔn!» -A -nan nɛn e wluan, ɛn e 
paan fulɔ 'lee 'yi da 'plɛblɛ. Tɔɔn fɛnan -tɔ flɩɩ. 
'Wɩ zɩɛ e minnun pɛɛnɔn 'kan, ɛn waa 
laabʋ 'nan: «-Mɛ "sʋ -man min 
'bɛ cɩ zɩɛ, ɛn 'bɛ 'wɩ tin "baa 
fulɔ 'lee 'yi lɛ -e 'o 
drɛla "da.» 



-Yɛɛ cɩ 'nan Bali 'trɛdanɔn pɛɛnɔn 'yɩ "yi 
"bʋʋ "le "wɛan, 'e 'pɩ -tʋwli "nɔn -wee 'wɩ 

'ji, 'nan -e min nɛn e yi -tɛra -a 
-pɩ zɩɛ -a da bɛ, -a san -nan 'e vɩlɛ 'e 

'nyan dɩ, 'pian -e 'belidɩ nɛn ya'a 
'nyaan dɩɛ, 'e drɛ -a san 

-le vɛ -a.    



Rɔmɛn 3:23 O pɛɛnɔn a 'wɩ 'wlidɩ "drɛnɔn 'a Bali 'lɛ, ɛn Bali 
'yee 'tɛ 'san 'si -wlɔ.

Rɔmɛn 6:23 'Wɩ 'wlidɩ "drɛdɩ man -pan nɛn -kadɩ -a. 'Pian 
Bali -le "yi "nɛn yaa -nɔn -cɛɛ 'e "tun "bɛ, -nyrɛn 'belidɩ nɛn 
ya'a 'nyaan dɩɛ -a. Ka drɛ min -tʋwli "a 'ka 'vale Zozi Crizi 

-a, -yee "wɛan 'belidɩ zɩɛ e drɛ -cee vɛ -a.

Ebre 9:27 -Kaa -tɔa 'nan, blamin -kaa 'e 'pa -a -tʋwli, "bɛ 
-sru -e Bali 'e -yee tin 'ba.

Efɛz 2:8,9 'Wɩ 'kpa, Bali -le "yi 'saza 'bɛ -maan 'ka 'si 'wɩ 'ji. 
Ɛn 'ka 'sidɩ 'wɩ 'ji zɩɛ 'cee yi -tɛradɩ Bali da man nɛn e drɛ 

'cee vɛ -a. Ya'a 'silɛ 'ka 'bɔ 'va dɩ, 'pian Bali 'bɛ "yi drɛ 'cɛɛ 
'e "tun. Bali 'ka 'ka 'silɛ 'wɩ 'ji 'wɩ 'tʋ nɛn kaa drɛ bɛ -a man 
dɩ. Yaa drɛ zɩɛ 'nan, -e min -tʋ 'e vɩlɛ 'e 'fli -kɔɔn -a 'wɩ 'a dɩ.



Rɔmɛn 10:9,10 -Nyrɛn 'nan, min oo min nɛn yaa ve 'e 'le 
'nan, Zozi a Minsan -a, ɛn e yi -tɛala "da 'nan, Bali -a wluan 
-kanɔn 'va bɛ, min zɩɛ Bali -taa -a 'silɛ 'wɩ ‘ji. Kɔɔ -te min yi 
-tɛala Crizi da 'e 'bli pɛɛnɔn 'a, ɛn yaa ve 'e 'le 'nan, -yɛɛ cɩ 
Minsan -a bɛ, min zɩɛ Bali -taa -a 'silɛa min tɩglɩ 'a 'e 'lɛ, ɛn 

yaa "sia 'wɩ 'ji.

Zan 3:16,17 -Yɛɛ cɩ 'nan Bali 'trɛdanɔn pɛɛnɔn 'yɩ "yi "bʋʋ 
"le "wɛan, 'e 'pɩ -tʋwli "nɔn -wee 'wɩ 'ji, 'nan -e min nɛn e yi 

-tɛra -a -pɩ zɩɛ -a da bɛ, -a san -nan 'e vɩlɛ 'e 'nyan dɩ, 
'pian -e 'belidɩ nɛn ya'a 'nyaan dɩɛ, 'e drɛ -a san -le vɛ -a. 

Bali 'ka 'e 'pɩ 'palɛ -sia 'trɛda 'nan -e 'e tin -tɛ min da dɩ, yaa 
'pa 'sia 'nan -e 'e min 'si 'wɩ 'ji.



1 Zan 5:11-13 'Wɩ 'bɔ nɛn Bali -a 'vɩ bɛ -nyrɛn 'gʋ: 'Belidɩ 
nɛn ya'a 'nyaan dɩɛ Bali 'bɔ -a -nɔn -cɛɛ. 'Belidɩ zɩɛ yaa 

-nɔn -cɛɛ 'e 'pɩ -a. Min nɛn 'o 'vale Bali -pɩ -a o ya min -tʋwli 
"a bɛ, te 'belidɩ zɩɛ e ya -yrɔ. Ɛn min nɛn 'o 'vale Bali -pɩ -a 
o 'ka min -tʋwli "a dɩɛ, 'belidɩ zɩɛ e 'ka -a san lɔ dɩ. Kaa nɛn 
ka yi -tɛala Bali -pɩ da bɛ, 'wɩ pɛɛnɔn zɩɛ maan crɛn -tɛ 'cɛɛ 

-e 'ka -tɔ 'nan 'belidɩ nɛn ya'a 'nyaan dɩɛ, e ya 'ka 'lɔ. 

